
37 noyabr 2017-ci il, çərşənbə axşamı

Azərbaycan Respublikası Nazirlər Kabinetinin Qərarı

Azərbaycan Respublikası Nazirlər 
Kabinetinin 2007-ci il 25 yanvar tarix-
li 13 nömrəli qərarı ilə təsdiq edilmiş 
“Avtomobil yolları” Məqsədli Büdcə 
Fondunun vəsaitinin ölkə ərazisində 
ümumi istifadədə olan respublika və 
yerli əhəmiyyətli avtomobil yollarının 
saxlanması və istismarı üçün xərclənməsi 
Qaydaları”nda dəyişikliklər edilməsi 
barədə

“Azərbaycan Respublikasının dövlət 
büdcəsinin tərkibində “Avtomobil yolları” 
Məqsədli Büdcə Fondunun yaradılma-
sı haqqında” Azərbaycan Respublikası 
Prezidentinin 2006-cı il 12 oktyabr tarixli 

1729 nömrəli Sərəncamında dəyişiklik 
edilməsi barədə” Azərbaycan Respublikası 
Prezidentinin 2014-cü il 22 dekabr tarixli 
943 nömrəli Sərəncamının 2-ci hissəsinə 
əsasən Azərbaycan Respublikasının Nazirlər 
Kabineti QƏRARA ALIR:

Azərbaycan Respublikası Nazirlər 
Kabinetinin 2007-ci il 25 yanvar tarixli 13 
nömrəli qərarı (Azərbaycan Respublika-
sının Qanunvericilik Toplusu, 2007, № 1, 
maddə 57; 2008, № 2, maddə 125; 2013, № 
8, maddə 1024; 2016, № 10, maddə 1724, 
№ 11, maddə 1972; Azərbaycan Respub-
likası Nazirlər Kabinetinin 2017-ci il 20 
iyun tarixli 263 nömrəli qərarı) ilə təsdiq 

edilmiş “Avtomobil yolları” Məqsədli 
Büdcə Fondunun vəsaitinin ölkə ərazisində 
ümumi istifadədə olan respublika və yerli 
əhəmiyyətli avtomobil yollarının saxlanması 
və istismarı üçün xərclənməsi Qaydaları”nın 
2.1.7-ci yarımbəndinin sonunda nöqtə 
işarəsi nöqtəli vergül işarəsi ilə əvəz edilsin 
və aşağıdakı məzmunda 2.1.8-ci yarımbənd 
əlavə edilsin:

“2.1.8. dövlət büdcəsindən ayrılan 
vəsait.”.

Artur RASİ-ZADƏ 
Azərbaycan Respublikasının  

Baş naziri

“Reklam haqqında” Azərbaycan Respublikası Qanununun tətbiqi ilə əlaqədar Azərbaycan 
Respublikasının bəzi qanunvericilik aktlarına dəyişikliklər və əlavələr edilməsi barədə” 

Azərbaycan Respublikası Qanununun tətbiq olunması haqqında” Azərbaycan Respublikası 
Prezidentinin 1999-cu il 14 may tarixli 127 nömrəli Fərmanının ləğv edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq, “Əhalinin sağlamlığının 
qorunması haqqında” Azərbaycan Respub-
likasının Qanununda dəyişikliklər edilməsi 
barədə” Azərbaycan Respublikasının 
2017-ci il 31 may tarixli 696-VQD nömrəli 
Qanununa uyğun  olaraq qərara alıram:

“Reklam haqqında” Azərbaycan Res-
publikası Qanununun tətbiqi ilə əlaqədar 
Azərbaycan Respublikasının bəzi qanun-
vericilik aktlarına dəyişikliklər və əlavələr 
edilməsi barədə” Azərbaycan Respublikası 
Qanununun tətbiq olunması haqqında” 
Azərbaycan Respublikası Prezidentinin 
1999-cu il 14 may  tarixli 127 nömrəli 

Fərmanı (Azərbaycan Respublikasının 
Qanunvericilik Toplusu, 1999, № 5, maddə 
297; 2002, № 8, maddə 487; 2005, № 2, 
maddə 69; 2007, № 6, maddə 605) ləğv 
edilsin.

İlham ƏLİYEV 
Azərbaycan Respublikasının Prezidenti

Bakı şəhəri, 6 noyabr 2017-ci il

“Azərbaycan Respublikası İnzibati Xətalar Məcəlləsinin təsdiq edilməsi 
haqqında” Azərbaycan Respublikasının 2015-ci il 29 dekabr tarixli 96-VQ nömrəli 
Qanununun tətbiqi barədə” Azərbaycan Respublikası Prezidentinin 2016-cı il 15 

fevral tarixli 795 nömrəli Fərmanında dəyişiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq, “Azərbaycan Respubli-
kası İnzibati Xətalar Məcəlləsinin təsdiq 
edilməsi haqqında” Azərbaycan Respubli-
kasının 2015-ci il 29 dekabr tarixli 96-
VQ nömrəli Qanununun tətbiqi barədə” 
Azərbaycan Respublikası Prezidentinin 
2016-cı il 15 fevral tarixli 795 nömrəli 
Fərmanını “Azərbaycan Respublikasının 
İnzibati Xətalar Məcəlləsində dəyişikliklər 
edilməsi barədə” Azərbaycan Respublika-
sının 2017-ci il 13 iyun tarixli 738-VQD 

nömrəli Qanununa uyğunlaşdırmaq məqsədi 
ilə qərara alıram:

“Azərbaycan Respublikası İnzibati 
Xətalar Məcəlləsinin təsdiq edilməsi haqqın-
da” Azərbaycan Respublikasının 2015-ci il 
29 dekabr tarixli 96-VQ nömrəli Qanununun 
tətbiqi barədə” Azərbaycan Respublikası 
Prezidentinin 2016-cı il 15 fevral tarixli 795 
nömrəli Fərmanının (Azərbaycan Respub-
likasının Qanunvericilik Toplusu, 2016, № 
2 (II kitab), maddə 259, № 3, maddə 460, 
№ 4, maddə 670, № 6, maddələr 1025, 
1063, № 7, maddə 1272, № 9, maddə 1468, 

№ 10, maddələr 1614, 1638; 2017, № 2, 
maddələr 176, 202, № 3, maddə 351, № 4, 
maddələr 530, 537, № 6, maddə 1101,   № 
7, maddələr 1314, 1346, № 8, maddə 1521,   
№ 9, maddə 1637 , Azərbaycan Respublika-
sı Prezidentinin 2017-ci il 5 oktyabr tarixli 
1621  nömrəli və 10 oktyabr tarixli 1631 
nömrəli  fərmanları) 5.6-cı bəndinə “428.4” 
rəqəmlərindən sonra “, 428.4-1” rəqəmləri 
əlavə edilsin.

İlham ƏLİYEV 
Azərbaycan Respublikasının Prezidenti

Bakı şəhəri, 6 noyabr 2017-ci il

“Asiyanın Qəlbi” - İstanbul Prosesi çərçivəsində 
7-ci nazirlər konfransı Bakıda keçiriləcək

 � “Asiyanın Qəlbi” - İstanbul Prosesi 
çərçivəsində “Gücləndirilmiş Asiyanın Qəlbi regionuna 
doğru təhlükəsizlik və iqtisadi bağlantılar” mövzusunda 
7-ci nazirlər konfransı 30 noyabr – 1 dekabr 
tarixlərində Bakıda keçiriləcək.

Xarici İşlər Nazirliyinin 
mətbuat xidmətindən  bildiriblər 
ki, 7-ci nazirlər konfransında 
“Asiyanın Qəlbi” - İstanbul 
Prosesində iştirak edən və bu 
prosesə dəstək verən ölkələr və 
beynəlxalq təşkilatlar iştirak 
edəcəklər. Nazirlər konfran-
sından əvvəl noyabrın 30-da 
yüksək səviyyəli rəsmilərin 
iclası keçiriləcək.

“Asiyanın Qəlbi” - İstan-
bul Prosesinin Hindistanın 
Amritsar şəhərində 2016-cı 
il dekabrın 4-də keçirilmiş 
nazirlər konfransının yekun 
Amritsar bəyanatında “Asiyanın 
Qəlbi” - İstanbul Prosesinin 
2017-ci il üzrə Əfqanıstanla 
birlikdə həmsədri kimi növbəti 
nazirlər toplantısının ölkəmizdə 
keçirilməsinə dair Azərbaycanın 
niyyəti təqdir edilib.

Azərbaycanın “Asiyanın 
Qəlbi” - İstanbul Prosesinə 
həmsədrliyi dövründə İstanbul 
Prosesi çərçivəsində yüksək 
səviyyəli rəsmilərin görüşü 
2017-ci il 17 mart tarixində 
Bakıda təşkil olunub.

“Asiyanın Qəlbi” - İstan-
bul Prosesi “Asiyanın Qəlbi” 
regionunda sabitlik, sülh və 
çiçəklənmənin təşviqi və 
Əfqanıstanın bütün region ilə 

bağlantısının genişləndirilməsi 
üçün siyasi dialoq və sıx re-
gional əməkdaşlıq üçün vacib 
regional platformadır.

“Asiyanın Qəlbi” - İstan-
bul Prosesində iştirak edən 
dövlətlər və təşkilatlar sırasına 
Əfqanıstan İslam Respublikası, 
Azərbaycan Respublikası, Çin 
Xalq Respublikası, Hindistan 
Respublikası, İran İslam Res-
publikası, Qazaxıstan Respub-
likası, Qırğız Respublikası, 
Pakistan İslam Respublikası, 
Rusiya Federasiyası, Səudiyyə 
Ərəbistanı Krallığı, Tacikis-
tan Respublikası, Türkiyə 
Respublikası, Türkmənistan, 
Birləşmiş Ərəb Əmirlikləri və 
Birləşmiş Millətlər Təşkilatı 
daxildir. Bu proses çoxsaylı 
digər dövlətlər və beynəlxalq 
təşkilatlar tərəfindən də 
dəstəklənir. Regional sülh, 
sabitlik və çiçəklənməyə töhfə 
vermək əzminə və Əfqanıstanla 
ənənəvi dostluq əlaqələrinə 
malik olan Azərbaycan 2012-ci 
ildə “Asiyanın Qəlbi” - İstanbul 
Prosesinə qoşulub.

Əfqanıstanın regional iqti-
sadiyyata inteqrasiyası, qonşu 
dövlətlərlə ticarət əlaqələrinin 
canlandırılması və regional bağ-
lantılarının artırılması məqsədilə 

Azərbaycan Əfqanıstan ilə 
fəal şəkildə əməkdaşlıq edir. 
İstanbul Prosesi çərçivəsində 
Regional infrastruktur üzrə 
etimad quruculuğu tədbirləri 
layihəsində Türkmənistanla 
həmrəhbər dövlət kimi çıxış 
edən Azərbaycan Əfqanıstan və 
digər tərəfdaşlarla birlikdə bu 
sahədə işləri davam etdirir. Re-
gional infrastruktur üzrə etimad 
quruculuğu tədbirləri layihəsinin 
növbəti regional texniki qrupu-
nun iclası 2017-ci il 27 noyabr 
tarixində Bakıda keçiriləcək.

Azərbaycanın təşəbbüsü 
ilə həyata keçirilməkdə olan 
regional bağlantı layihələri, o 
cümlədən fəaliyyətə başlamış 
Bakı-Tbilisi-Qars dəmir yolu 
xətti, yeni Bakı Beynəlxalq 
Dəniz Ticarət Limanı, 
Xəzərin sahilində logistika 
mərkəzi, Azərbaycan və İranın 
dəmir yolu şəbəkələrinin 
birləşdirilməsi Şərq-Qərb və 
Şimal-Cənub istiqamətləri 
üzrə multimodal imkanlarla 
transregional infrastrukturun 
inkişafı baxımdan keyfiyyətcə 
yeni nailiyyətlərdir. Bu layihələr 
Əfqanıstanın dünya bazarına çı-
xışını asanlaşdıracaq və yüklərin 
daha qısa və daha az vaxt 
kəsimində səmərəli şərtlərlə 
çatdırılması üçün regionla bağ-
lantısını təmin edəcək.

İstanbul Prosesi 
çərçivəsində Rusiya Federa-
siyası ilə birlikdə narkotiklərə 
qarşı mübarizə üzrə eti-

mad quruculuğu tədbirləri 
layihəsinin həmrəhbəri olan 
Azərbaycan region üçün 
ciddi təhdid olan narkotiklərin 
qanunsuz dövriyyəsinə qarşı 
Əfqanıstan və digər tərəfdaşlarla 
əməkdaşlığı davam etdirir. 
Narkotiklərə qarşı mübarizə 
üzrə etimad quruculuğu 
tədbirləri layihəsinin regional 
texniki qrupunun növbəti iclası 
2017-ci il noyabrın 10-da Bakı-
da keçiriləcək.

İkitərəfli əsasda Azərbaycan 
öz təcrübəsini Əfqanıstanla 
bölüşür və yaxşı idarəçilik, 
müdafiə, hüquq mühafizə və mi-
naların təmizlənməsi üzrə təlim 
yardımlarını təmin edir.

Həmçinin Azərbaycan 
şəxsi heyət, multimodal tranzit 
imkanları, təlim və maliyyə yar-
dımı təmin etməklə NATO-nun 
Əfqanıstanda İSAF-dan sonrakı 
“Qətiyyətli Dəstək Missiyası”na 
töhfə verir. Azərbaycan 
Əfqanıstan Milli Ordusunun 
etimad fonduna töhfə verib və 
bu fondu dəstəkləməkdə davam 
edəcək.

“Asiyanın Qəlbi” - İs-
tanbul Prosesinin həmsədri 
və 7-ci nazirlər konfransının 
ev sahibi kimi Azərbaycan 
ikitərəfli əsasda, İstanbul 
Prosesi çərçivəsində və eləcə 
də çoxtərəfli platformalarda 
Əfqanıstandakı sabitlik, sülh 
şəraitində quruculuq və inkişafı 
dəstəkləyəcək.

AZƏRTAC

Azərbaycan-Türkiyə-Gürcüstan formatı dostluğa, 
qardaşlığa və müttəfiqlik münasibətlərinə söykənir

 � Avropanı Asiya ilə birləşdirən ən qısa və etibarlı yol hesab olunan 
Bakı-Tbilisi-Qars dəmir yolu uzun müddətə hesablanmış siyasi və iqtisadi 
dividendlər gətirən tarixi əhəmiyyətə malik layihədir. Çoxlarının əfsanə kimi 
baxdığı bu layihə artıq reallığa çevrilib. Neftdən asılılığı azaltmağı qarşıya 
məqsəd qoyan ölkəmiz üçün bu layihə qeyri-neft məhsullarının emalı və ixracı 
imkanlarını daha da artıracaq. Milli Məclisin bir qrup deputatı ilə  söhbətimiz 
də bu barədə oldu:

Elman Nəsirov, siyasi elmlər doktoru, 
professor:

– İndiki çətin və mürəkkəb bir şəraitdə 
Azərbaycan, Türkiyə və Gürcüstan işbirliyi 
regionda beynəlxalq aləm üçün qovşağa 
çevrilməklə yanaşı, bu münasibət həm 
də xarici qüvvələr qarşısında dostluq və 
əməkdaşlığın bariz nümunəsidir. Bakı 
-Tbilisi - Qars dəmir yolu xəttinin reallaş-
dırılması, bundan öncə, 2006 - cı ildə Bakı 
-Tbilisi-Ceyhan neft kəmərinin, 2007-ci 
ildə Bakı-Tbilisi-Ərzurum qaz kəmərinin 
işə salınması, əslində, dünyaya göstərdi ki, 
Azərbaycan -Türkiyə - Gürcüstan  deyilən 
bir format formalaşıb. Bu üç dövlətin 
əməkdaşlığı  dostluğa, qardaşlığa və 
müttəfiqlik münasibətlərinə söykənir. Bakı 
-Tbilisi-Qars dəmir yolu xəttinin reallaşdı-
rılması bu üç ölkənin sıx əməkdaşlığını bü-
tün dünyaya nümayiş etdirdi. Hesab edirəm 
ki, yeni istifadəyə verilmiş dəmir yolu 
xətti hər üç ölkə üçün çox əhəmiyyətlidir. 
Təsəvvür edin ki, bu yol vasitəsilə birinci 
mərhələdə 5 milyon ton, sonrakı mərhələdə 
17 milyon, ondan sonra isə daha böyük 
həcmdə yüklərin daşınması nəzərdə tutulur. 

Bir sözlə, Bakı-Tbilisi-Qars dəmir yolu 
Avrasiyanın nəqliyyat xəritəsinin önəmli 
hissəsinə çevrilir.

Aydın Hüseynov, YAP Siyasi Şurası-
nın üzvü:

– Azərbaycan coğrafi baxımdan çox 
əlverişli bir məkanda yerləşir.  Bu baxımdan 
yeni istifadəyə verilmiş dəmir yolu xətti  
Azərbaycanı təkcə tranzit yükdaşımaları   
kimi tanıtmayacaq. Eyni zamanda, xidmət 
emal və digər zəruri sahələrin yaranacağı da 
təbiidir. Orta Asiyadan başlamış Avropaya 
qədər bir çox  dünya dövlətlərinə xidmət 
edən Bakı–Tbilisi –Qars dəmir yolu xətti  
Azərbaycanın dövlət təhlükəsizliyini və  
müstəqilliyini daha da möhkəmləndirəcək.  
Artıq beynəlxalq birlik  regionda istifadədə 
olan və reallaşdırılması istiqamətində işlər 
aparılan  beynəlxalq layihələrin müstəqil 
siyasət həyata keçirən Azərbaycanın  
təşəbbüsü və gərgin səyləri nəticəsində 
mümkün olduğunu yaxşı anlayır. Bu isə 
Azərbaycanın dünyadakı nüfuzunun artması 
deməkdir.

Elman Məmmədov:
– Bakı – Tbilisi – Qars dəmir yolu kimi 

qlobal tarixi layihənin istifadəyə verilməsi 

Azərbaycanın beynəlxalq  əhəmiyyətli 
infrastruktur layihələrin reallaşdırılma-
sında zəngin təcrübəsi olduğunu bir daha 
təsdiqlədi. Dünya ictimaiyyətinə də bəlli 
oldu ki,  Azərbaycan, Türkiyə,  Gürcüs-
tan uğurla əməkdaşlıq edir, beynəlxalq 
tədbirlərdə  bir-birini dəstəkləyir. Bu yol 
ölkələri bir-birinə daha yaxın edəcək,  
bölgədə sabitliyin, təhlükəsizliyin təminatı 
işində mühüm rol oynayacaq. BTQ-nin 
ölkəmiz üçün daha bir siyasi əhəmiyyəti 
də var. Bu, Ermənistan-Azərbaycan, 
Dağlıq Qarabağ münaqişəsi ilə bağlıdır. 
Ermənistan belə bir əhəmiyyətli layihədən 
kənarda qaldı. Bu da işğalçı ölkənin qonşu 
dövlətlərin ərazilərinə göz dikməsindən, 
hərbi təcavüzünü davam etdirməsindən və 
Azərbaycanın işğal altında saxladığı 20 faiz 
ərazilərindən öz silahlı qüvvələrini hələ də 
çıxarmamasından irəli gəlir. Ermənistanın 
növbəti dəfə mühüm beynəlxalq layihədən 
kənarda qalmasının əsas səbəbi bu ölkənin 
ziyalılarına da bəllidir. Artıq bu ölkədə də 
dərk edirlər ki,  Ermənistan  Azərbaycan 
torpaqlarının işğalını davam etdirdikcə 
regionda bütün beynəlxalq layihələrdən 
kənarda qalacaq. Bu gün regionda bütün 
iri layihələrin müəllifi və təşəbbüskarı olan 
Azərbaycanın  icazəsi olmadan heç bir ölkə 
Ermənistanı bu irimiqyaslı layihələrə qoşa 
bilməz. İndi erməni xalqına da aydındır ki, 
Serj Sarkisyan hakimiyyəti,  bu quldur rejim 
onlara yalnız bədbəxtlik gətirir. Azərbaycan 
isə dünya birliyindəki mövqeyini getdikcə 
möhkəmləndirir.

Söhbəti qələmə aldı:
Əliqismət BƏDƏLOV, 

“Xalq qəzeti”

Azərbaycan Respublikası Nazirlər 
Kabinetinin 2004-cü il 27 avqust ta-
rixli 118 nömrəli qərarı ilə təsdiq edil-
miş “Müəssisə və təşkilatların, habelə 
sahibkarlıqla məşğul olan fiziki şəxslərin 
iş xüsusiyyətlərinə uyğun olaraq ciddi 
hesabat blanklarının tərtibi və tətbiqi 
Qaydaları”nda dəyişikliklər edilməsi 
barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq Azərbaycan Respublikasının 
Nazirlər Kabineti QƏRARA ALIR:

Azərbaycan Respublikası Nazirlər 
Kabinetinin 2004-cü il 27 avqust tarixli 
118 nömrəli qərarı (Azərbaycan Respub-

likasının Qanunvericilik Toplusu, 2004, 
№ 8, maddə 662; 2005, № 2, maddə 134; 
2006, № 3, maddə 299; 2009, № 2, maddə 
157, № 10, maddə 853; 2012, № 3, maddə 
252; 2014, № 6, maddə 747, № 8, maddə 
1023; 2016, № 5, maddə 962, № 10, maddə 
1709; 2017, № 3, maddə 487) ilə təsdiq 
edilmiş “Müəssisə və təşkilatların, habelə 
sahibkarlıqla məşğul olan fiziki şəxslərin iş 
xüsusiyyətlərinə uyğun olaraq ciddi hesabat 
blanklarının tərtibi və tətbiqi Qaydaları”nda 
aşağıdakı dəyişikliklər edilsin:

1. 1.2-ci və 1.6-cı bəndlərə “Hökumət 
Ödəniş Portalının” sözlərindən sonra “, 
Azərbaycan Respublikasının Prezidenti 
yanında Vətəndaşlara Xidmət və Sosial 

İnnovasiyalar üzrə Dövlət Agentliyinin 
tabeliyindəki İnnovasiyalar Mərkəzinin 
“ASAN ödəniş” sisteminin ödəniş barədə” 
sözləri əlavə edilsin.

2. 1.5-ci bəndə “Hökumət Ödəniş 
Portalının” sözlərindən sonra “, “ASAN 
ödəniş” sisteminin ödəniş barədə” sözləri, 
“Mərkəzi Bankı” sözlərindən sonra “, 
Azərbaycan Respublikasının Prezidenti 
yanında Vətəndaşlara Xidmət və Sosial 
İnnovasiyalar üzrə Dövlət Agentliyi” sözləri 
əlavə edilsin.

Artur RASİ-ZADƏ 
Azərbaycan Respublikasının  

Baş naziri

Azərbaycan Respublikası Nazirlər Kabinetinin Qərarı
№ 479                                                                                                                   Bakı şəhəri, 3 noyabr 2017-ci il

“Azərbaycan Respublikasında ixrac-
idxal əməliyyatları üzrə gömrük rüsum-
larının dərəcələri haqqında” Azərbaycan 
Respublikası Nazirlər Kabinetinin 2001-
ci il 12 aprel tarixli 80 nömrəli qərarında 
dəyişikliklər edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikası 
İqtisadiyyat Nazirliyinin Azərbaycan Res-
publikasının Maliyyə Nazirliyi, Azərbaycan 
Respublikasının Vergilər Nazirliyi və 
Azərbaycan Respublikasının Dövlət Göm-
rük Komitəsi ilə razılaşdırılmış təklifinə 
əsasən Azərbaycan Respublikasının Nazirlər 
Kabineti QƏRARA ALIR:

1. “Azərbaycan Respublikasında ixrac-
idxal əməliyyatları üzrə gömrük rüsum-
larının dərəcələri haqqında” Azərbaycan 

Respublikası Nazirlər Kabinetinin 2001-ci 
il 12 aprel tarixli 80 nömrəli qərarının 
(Azərbaycan Respublikasının Qanunveri-
cilik Toplusu, 2001, № 4, maddə 289, № 
8, maddə 560; 2002, № 8, maddə 549, № 
9, maddə 581, № 10, maddə 647; 2003, 
№ 2, maddə 147, № 4, maddə 226, № 10, 
maddə 614, № 12 (II kitab), maddə 749; 
2004, № 3, maddə 196, № 4, maddə 307, 
№ 5, maddələr 389, 390, № 9, maddə 743; 
2005, № 10, maddə 980; 2006, № 4, maddə 
363, № 7, maddə 652; 2007, № 5, maddə 
548, № 6, maddə 700, № 11, maddə 1187; 
2008, № 4, maddə 325; 2009, № 11, maddə 
938; 2010, № 1, maddə 68; 2012, № 9, 
maddə 928; 2013, № 7, maddə 871; 2014, 
№ 1, maddə 65, № 2, maddə 197; 2016, № 
4, maddə 823, № 8, maddələr 1430, 1445, 
№ 9, maddə 1592, № 10, maddə 1698; 

2017, № 1, maddələr 116, 119, № 3, maddə 
511, № 4, maddə 644, № 7, maddə 1490, 
№ 8, maddələr 1615, 1621) əlavəsi olan 
Azərbaycan Respublikası Nazirlər Kabi-
netinin 2003-cü il 22 dekabr tarixli 161 
nömrəli qərarı ilə təsdiq edilmiş mətndə 
“Azərbaycan Respublikasının ərazisinə 
gətirilən mallar üzrə gömrük idxal rüsumla-
rının dərəcələri”nin “Tarif dərəcəsi (gömrük 
dəyərinə görə %-lə)” sütununda “0405” mal 
mövqeyinə aid sətirlərdə “15” rəqəmi “5” 
rəqəmi ilə əvəz edilsin.

2. Bu qərar dərc edildiyi gündən 30 
(otuz) gün sonra qüvvəyə minir və 2019-cu 
il dekabrın 31-dək qüvvədədir.

Artur RASİ-ZADƏ 
Azərbaycan Respublikasının  

Baş naziri

“L’Opinione” qəzeti Bakı-Tbilisi-Qars dəmir 
yolunu Qafqazda əməkdaşlıq dəhlizi adlandırıb

 � İtaliyanın “L’Opinione” qəzetində “Il Nodo di Gordio” beyin 
mərkəzinin baş tədqiqatçısı Andrea Marçilianonun müəllifi olduğu “Bakı-
Tbilisi-Qars: yeni Avrasiya üfüqləri” başlıqlı məqalə dərc olunub. Yazıda 
yenicə istifadəyə verilmiş Bakı-Tbilisi-Qars dəmir yolu, onun region ölkələri 
üçün əhəmiyyəti, Böyük İpək Yolunun reallaşması istiqamətində verdiyi 
töhfələrdən söz açılır. Yeni dəmir yolunun texniki göstəriciləri barədə danışan 
müəllif onun iqtisadi faydası ilə yanaşı, strateji və geosiyasi əhəmiyyətə malik 
olduğunu da bildirir. 

Tədqiqatçı Andrea Marçiliano Azərbaycan 
Respublikasının Prezidenti İlham Əliyevin 
fikirlərinə istinad edərək, bu infrastrukturun 
neft-qaz və nəqliyyat sahəsində həyata keçirilən 
digər irimiqyaslı layihələri birləşdirəcəyini, 
həmçinin Ələt Beynəlxalq Dəniz Ticarət Lima-
nının əhəmiyyətini daha da artıracağını və bütün 
bunların Azərbaycan, Türkiyə və Gürcüstan 
arasında dostluq və qardaşlıq münasibətlərinin 
mövcudluğunu sübut etdiyini vurğulayır. 

Müəllif bu üç ölkə arasındakı 

münasibətlərin keçmiş SSRİ-nin süqut 
etməsindən sonra dünyanın ən zəngin 
bölgələrindən biri olan Qafqaz regionunda 
baş qaldıran və regionun inkişafını ləngidən 
millətçilik, gərginlik və separatçılıq kimi 
problemlərin həlli üçün açar rolunu oynadığını 
bildirərək, Bakı-Tbilisi-Qars dəmir yolunun 
da regionda sülh, sabitlik və firavanlığın bərpa 
olunması istiqamətində yeni geosiyasi ox oldu-
ğunu qeyd edir.

 Məqalədə Bakı-Tbilisi-Qars dəmir 

yolunun tikintisi haqqında məlumat verilərək 
bildirilir ki, Ermənistan tərəfindən Azərbaycan 
ərazilərinin işğalı nəticəsində Ermənistan 
ərazisinə qədər uzanan dəmir yolu fəaliyyətini 
dayandırdıqdan sonra 1993-cü ildə ilk dəfə ola-
raq ideya kimi irəli sürülüb. Bu yolun tikintisi 
üçün yalnız 2007-ci ildə Azərbaycan, Gürcüs-
tan və Türkiyə dövlət başçılarının Tbilisidə 
keçirilmiş görüşü zamanı qərar verilib və onun 
həyata keçirilməsi üçün saziş imzalanıb. Yeni 
dəmir yolunun maliyyələşdirilməsi isə tam 
olaraq Azərbaycan və Türkiyə tərəfindən həyata 
keçirilib.

Yazar Bakı-Tbilisi-Qars dəmir yolunu 
Azərbaycan, Türkiyə və Gürcüstanın müxtəlif 
sahələrdə həyata keçirdikləri çoxsaylı təşəbbüs 
və layihələrlə birgə Qafqazda əməkdaşlıq 
dəhlizi adlandırır. Ermənistanın Azərbaycana 
qarşı təcavüzkar siyasətinə görə yeni dəmir 
yolundan kənarda qaldığını göstərən müəllif bu 
ölkənin sürətlə Avrasiya nəqliyyat qovşağına 
çevrilən regionda özünütəcridini gücləndirir.

Müəllif Bakı-Tbilisi-Qars dəmir yolunun 
Mərkəzi Asiya ölkələri üçün əhəmiyyətinə də 
toxunaraq, bu xəttin Aralıq dənizindən Çin 
sərhədlərinə qədər uzanan ərazidə yerləşən bütün 
türk dövlətləri üçün yeni birgə üfüqlər açdığını 
qeyd edir, yeni dəmir yolunun Avropa və Çin 
arasında quru əlaqəsi üçün tələb olunan vaxta 
əhəmiyyətli qənaət etməyə və nəticə olaraq dün-
yanın hazırda daha çox Sakit və Hind okeanları 
hövzəsində cəmləşmiş strateji diqqətinin Aralıq 
dənizi ölkələri, xüsusilə İtaliyaya qismən də olsa 
yönəlməsi üçün yeni perspektivlər açmağa imkan 
verəcəyini vurğulayır. 

Məqalənin mətni ilə aşağıdakı linkdən tanış 
olmaq mümkündür:

 http://opinione.it/esteri/2017/11/04/
andrea-marcigliano_linea-ferroviaria-baku-
tbilisi-kars-erdogan-aliyev/  

Asiman ƏSƏDOV, 
AZƏRTAC-ın xüsusi müxbiri

Roma


